
Velike sitnice o Mostaru

Velike sitnice o Mostaru - umjesto uvoda

Ovo je samo jedan mali pokusaj da se od zaborava spase sjecanja, mnogobrojne
fotografije i sitnice, a koje su vezane za povijest Mostara. Sakupljajuci sve ove
elemente vrijedno smo pabircili po raznim izvorima, Sto je rezultiralo ostvarenjem
jedne vizije spasavanja od zaborava jednog dijela istorije. Kad smo ovoj arhivi
pridruzili ogromnu arhivu starih fotografija, a zatim i slike danasnjih dijelova
Mostara koje je Braco Campara snimio, dobili smo vrijedan materijal. Ova
kompilacija tekstova i fotografija ima za cilj podsjetiti mnoge stare Mostarce na
vrijeme njihova djecasStva i mladosti, upoznati ih sa dalekom istorijom, a nove
Mostarce na cinjenicu da istorija ne pocinje njihovim rodenjem tj. upoznati nove
generacije s bogatom istorijom naseg grada.

Zasto velike sitnice? Do sada je objavljena istorija Mostara u brojnim tomovima
knjiga, medutim, moZda se cinila neka vrsta nepravde jer se pisalo o
najznacajnijim objektima i dogadajima u istoriji naseg grada, a jedan grad ne Cine
samo vidljive zgrade i poznate vizure pojedinih kvartova, nego ga ¢ine i sitnice. E
bas te sitnice su predmet ovih priloga. U njima ¢emo slikovno i ukratko tekstualno
predstaviti razne zanimljive sitnice koje ¢ine grad gradom i koje su od nekog
znacaja za njegovu istoriju. Tako ¢emo u ovim prilozima pokusati slikama i
kratkim crticama otrgnuti od zaborava neke manje poznate dogadaje koji su se
dogodili u naSem gradu, zanimljivosti, kutke grada koji su moZda bili skriveni od
pogleda. Premda nedovoljno poznati i premda maleni, oni su dio mozaika od
kojega je istorija ovoga grada sazdana te time postaju velike.

Ovdje su najvec¢im dijelom objavljeni tekstovi o dogadajima koji su se desili prije
mnogo godina, kada vec¢inom niko od nas jos$ nije bio ni roden, a ne postoji ni tako
veliki broj zivih, koji bi mogli svjedociti o tim dogadajima. Nekad, negdje, smo culi
ili procitali pokoji podatak ili pri¢icu o nekom pojmu u gradu, ali nam je nekako
to izmigoljilo iz sjeCanja, pa evo prigode da ih osvjezimo.

Stavljanjem svih tih tekstova na jedno mjesto, mislimo da smo stvorili jednu
solidnu podlogu za upoznavanje mladih naraStaja s istorijom grada i jednu
startnu osnovu za daljnje istraZivanje povijesti grada koga to bude zanimalo. Svaki
tekst smo nastojali ilustrirati starim fotografijama, sakupljenim iz raznih izvora i
arhiva, izvadenim iz starih knjiga i muzeja, s brojnih internetskih stranica. Za sve
ove stare slike ne postoji viSe zaStita autorskog djela, a najceSce su autori
nepoznati.

Autori

Caffe luft

Na samom zavijutku ulice Mala Tepa koje skrece prema Glavnoj ulici nalazi se i
danas malo skladno i neobi¢no zdanje koje se prije zvalo ,Tepica“. Prema pricama
iz starine, Tepicu je gradio neki Corda, koji je uz placanje najma traZio i dodatan
uvjet - da onaj koji je koristi mora najmanje dva puta godiSnje ocistiti Sadrvan
pred Koski Mehmed pasinom dZamijom. Prema tome, zakljucujemo da je Tepica
sagradena nakon 1781. g. IspoCetka je namjena ovog objekta bila malo prirucno
skladiste ili ostava za stvari koje se nisu mogle svakodnevno odnositi te ponovo
donositi na trZznicu. Tek kasnije je postala poznata kafana, a njen opis je lijepo
prikazan joS s pocetka proSlog stoljeca:

, 10 je jedan cetverokutni krov, ne veci od jednog malog ducana, postavljen na
Cetiri polukruzna liika. Nekoliko punih vreca mogu potpuno ispuniti zaSticeni
prostor krova. Ipak je ova trZnica jedno od najpoznatijih zdanja Mostara, ali ne
kao mjesto trgovine, vec kao omiljena kafana. Susjedni kafedZija nasao je ovo malo
myjesto kao prikladno da ovdje u toplo godisnje doba posluZuje svoje musterije.
Tako mala trZnica nosi zgodno ime «Caffe luft» (Ova gradevina je bila jedino
natkriveno zdanje stare mostarske trznice u mahali Mala tepa). Sve do 1886. g. ova
kafana je bila poznata pod imenom «Tepica», a naziv «Caffe luft» dao joj je
prestolonasljednik princ Rudolf za svoje prve posjete Mostaru 9. 4. 1886. g.
KafedZjja koji je princu pruzio fildzan, Zivi jos uvijek i cuva dukat kojeg je tada
dobio za svoj dobar napitak.“(Robert Michel: ,Mostar“, Prag, 1909. g.)

Tek mnogo kasnije, malo uniZe, preko puta Caffe lufta na Maloj tepi, vremenom
se izgradila nova i veca trznica - tepa, kako je Mostarci zovu. No, i danas c¢e
Mostarac kazati da ,ide na tepu” kada odlazi na bilo koju zelenu trZnicu, i to ne
samo u Mostaru.

Mostar Turska Kevana - Tark

Nakinda knjifare Adama Mikatit-a, Mostar

Mala tepa 1900ih i 2012. g.



Velike sitnice o Mostaru

Velika Tepa

Na samom pocetku osmanske vlasti, ¢arSija na lijevoj strani Neretve zauzimala je
prostor od Starog mosta pa sve skoro do Sinan-paSine dZamije (Atik dZamije na
Mejdanu), a dijelila se na: Gornju carSiju na Velikoj tepi, Donju carSiju na Maloj
tepi - oko Koski Mehmed PaSine dZamije i Kujundziluk.

Velika Tepa je u stvari bila vrlo mali trg, a nalazila se na Carskoj dzadi (Glavna
ulica), tacno na mjestu gdje se ulica Stari most stepeniStem spaja s Glavnom.
Naseljavanje i izgradnja kuca na obje tepe pocelo je odmah nakon dolaska turske
uprave. Mostarski dobrotvor Cejvan Cehaja je polovinom 16. stolje¢a tu dao
sagraditi 67 du¢ana. Odmah u blizini je bila i Cejvan Cehajina dZamija, a preko
puta je na mjestu nekadasSnjeg hana Kalhane, na svom zemljiStu Mujaga Komadina
izgradio ViSu djevojacku Skolu 1903. g., u ¢ijem prizemlju su se nalazili brojni
ducani. Bilo je to mjesto okupljanja, svih dogadanja, mjesto kupovine i prodaje, te
mjesto izvrSenja smrtnih kazni vjeSanjem u staro tursko vrijeme, pa i kasnije,
premda su PotkujundzZiluk i Prijecka carSija u doba Austrougarske dobrano
preuzeli prijasnju ulogu Velike tepe. Odmah s lijeve strane Velike tepe po izlasku
stepeniStem na Glavnu ulicu, 1913. g. je izgraden po projektu Dragutina Koéhlera
javni toalet. Preko puta ulice se nalazio niz ducana ve¢inom vlasnika Srba.

Velika tepa 1906@h i stanje 20B. g.

Vojna posSta na Mejdanu

Prva formirana mahala Mostara za vrijeme Osmanske vladavine je bila Sinan
pasina, kasnije nazvana Atik (stara) mahala, a to je mahala u neposrednoj blizini
CarSije. Centar ove mahale je trg Mejdan oko koga je bilo izgradeno viSe vrlo
znacajnih javnih objekata kao Sto su rezidencija guvernera, zgrada suda, Sinan
paSina (Atik) dzamija (izgradena 1474.), hotel Orient (u kojoj se kasnije smjestila
i prva gradanska hercegovacka bolnica) i hamam.

Dolaskom austrougarske vlasti, Mostar sve viSe prihvaca evropske standarde, tako
se na Mejdanu, tadaSnjem Rudolphplatz-u (danas Trg 1. maja), gradi Vojna posta,
sveCano otvorena 6. avgusta. 1878. g., a joS tri godine nakon toga, 1881. g. ¢e
zapoceti izgradnja Casnic¢ko-c¢inovnicke kasine - oficirskog doma, koji ¢e se
svecano otvoriti 9. aprila 1885. g. (kasnije Dom JNA). Regruti, koji su sluzili u
jednom od tri vojna logora Mostara su s drvenim vojnim kovcezima pristizali iz
svih krajeva K. & K. monarhije u Mostar. Tako nalazimo i mnogobrojne razglednice
iz tog perioda s motivom ovog objekta i trga, ali je za ove kao i razglednice s
ostalim motivima Mostara zajednicko to da su sve one otposlane u svijet bas s
ovoga mjesta - iz Vojne poste. Pocetkom 1900-ih apotekar Julius Thonhauser,
doseljenik iz Madarske, na Mejdanu gradi dvokatnicu, naslonjenu odmah na Vojnu
postu, u ¢ijem prizemlju otvara svoju apoteku.

Mostar Post. Mocrap. 1l. K. Bojua nomra.

Mejdan-+ 2 2 y | 190RiQad18. g.

Bunker - barutana

Preko puta ulaza u Sjeverni logor (danas Univerzitet) nalazi se betonska gradevina
s teSkim metalnim vratima. To je vojni objekt, bunker, koji je kasnije
prenamijenjen u skladiSte municije - barutanu. Gradila ga je austrougarska vojska
1915. g. Danas nije u upotrebi i ne zna se Sta se nalazi iza uvijek zakljucanih
metalnih vrata.

Bunker - stan

Na Rudniku se nalazi jedno malo zdanje - bunker, koji je jedan od joS Cetiri
postojeca i koji je sacuvan. Ozbukan je s vanjske strane kako bi ga se sacuvalo od
rusenja i daljeg propadanja. Gradili su ga Talijani 1941. g., a sluzio im je kao
pusSkarnica, ali ocigledno danas sluzi nekoj drugoj svrsi jer su na njemu
postavljena vrata i ukrasen je cvijeCem. Barem Ce se sacuvati od devastacije.

Most na Musali

Nakon dolaska u grad na Neretvi 1878. g., Austrougarska monarhija je odmah
pokazala veliko zanimanje za izgradnju joS jednoga mosta, jer je jedini prijelaz
preko Staroga mosta bio uvelike limitiran strmim nagibom, nedovoljnom Sirinom,
nezgodnim prilazom i svakako, ograni¢enom nosivoscu.

Medutim, joS 1870. g., osam godina prije dolaska austrougarskih trupa u Mostar,
Vilajetska skupstina je odobrila izgradnju kamenog mosta na lokaciji Musale. Cak
su dopremljeni i veliki kameni blokovi, ali su uslijed nedostatka sredstava radovi
obustavljeni, te su klesani blokovi dugo leZali na obali Neretve. Narucena celiCna
konstrukcija mosta izradena je u Manchesteru, u Engleskoj, i dopremljena u
Mostar gdje je lezala u nekom skladisStu.

Tek angaZiranjem nove vlasti ponovno se pristupilo izgradnji mosta. IskoriStena
je ista lokacija, ve¢ isklesano kamenje na obalama Neretve, kao i celina
konstrukcija, koja je postavljena na dva nosaca napravljenim od istih tih kamenih
blokova. Osnovna konstrukcija imala je raspon od oko 32 m sa Sirinom od 6 m.
Ostatak raspona do druge obale koji se morao premostiti, sacinjen je od drvene
konstrukcije oslonjene na drvenim stupovima. Most je zavrSen 1882. g. i dano mu
je ime Franz Joseph Briicke, a na obje strane Celicnih bo¢nih strana su postavljene
lijevane plocCe s navedenim tekstom.

Godine 1889. preko mosta je prevedena vodovodna cijev ¢ime je omoguceno
obilnije snabdijevanje lijeve obale vodom.

Odlaskom Austrougarske i uspostavom Kraljevine Jugoslavije, isti most 1919. g.
dobi ime Kralja Petra I. Sesnaest godina nakon toga dolazi do izgradnje potpuno
novog mosta na toj lokaciji. Februara 1935. g. zapocinju radovi na podizanju
armirano-betonskoga mosta, a gradnja je zavrSena 7. juna 1936. g. GaziSte tog
novog mosta je podignuto na visu razinu i presvuceno asfaltom, Sto je bila prva
zabiljezena primjena asfalta u Mostaru. Kod Banje je postavljena ploCa s natpisom
Most Kralja Petra II., a iza rata 1945. g. preimenovan je u Most MarsSala Tita. Most
je sruSen u noci izmedu 29. i 30. maja 1992. g., da bi se nakon okoncanja ratnih
sukoba izgradio u istom obliku godine 2000. g.

Mostar Most Franje Josipa
Franz Josef-Briicke

Most Franje Josipa I. 1968 i 2013. g.

Veliki carinski harem

Tu, na blagim padinama PodveleZja, gdje je vjekovima bilo groblje s baslucima,
muslimanskim nadgrobnim spomenicima, koje pjesnik Mostara DerviS-pasa
Bajezidagic¢, vidi kao ,,svako bice po jedna trska, svaka ljubav po jedan basluk,
svaki basluk po jedan stih“, 6 novembra 1966. godine zazvizdao je prvi vlak
normalnog kolosijeka na svom putu s nove Zeljeznicke stanice k PloCama.

Na mjestu nekadasnjega velikog Carinskog harema, izgradena je nova zZeljeznicka
stanica, te je u tu namjenu prekopan cijeli harem. Nekoliko velikih basluka i niSana
tada je porazmjeStano po ostalim haremima i u blizine mostarskih dzamija, ne bi
li se spasio barem dio bastine. Medutim, vremenom im se izgubio svaki trag. Svi ti
nadgrobni spomenici su odreda bili izradivani od kamena tenelije tzv. miljevine,
Ciji je izvor kamenolom u MukosSi, nekih 5 kilometara juZno od Mostara.

Prilikom pregleda harema, struc¢njaci Zavoda za zasStitu spomenika kulture uocili
su i posebne grobove s koso postavljenim plocama koje su po arhitekturi
odgovarale slicnim srednjevjekovnim grobovima pronadenim u okolnim mjestima
Mostara (Gnojnice, Buna i Blagaj). Pored arhitekture ovi grobovi su odgovarali i po
nainu sahranjivanja pokojnika i pronadenim artefaktima tom periodu.
Zakljuceno je da se radilo o dijelu mnogo veceg groblja s pocCetka 15. stoljeca. Da
se joS dublje kopalo tko zna na kakve nalaze bi se joS naiSlo. Groblje o kome je
rijeC se prostiralo duzZinom cijele Glavne ulice, a uniSteno je gradnjom cesta i
proSirenjem naselja prema istoku, dok su zadnji ostaci groblja i harema uniSteni
izgradnjom danasnje Zeljeznicke stanice.

y -3
Mostar. Friedhof mit Nordlager.

Veliki Carinski harem 190 i 2010.g.

Stephanie Allée (Stefanijino Setaliste)

Odmah nakon izgradnje mosta na Musali 1882. godine, probijen je i put do
Balinovca. U pocetku je to bilo potrebno austrougarskim vojnim vlastima radi
priprema za izgradnju Zapadnog logora (danas SveuciliSte) i fortice na Bakamovica
glavici, tj. izgradnje ceste prema LjubuSkom (1883.g.). Krajem 19. stoljeca s obje
strane ovoga puta nalazila su se polja koja za vrijeme kiSa dugo ostajahu pod
vodom, pa je i SetaliSte znalo biti poplavljeno. Put dug 1,5 kilometar od Velike
gimnazije (Gimanzija Aleksa Santi¢) do Balinovca pretvoren je u SetaliSte 1889.
godine. SetaliSte je otvorila, i drvored platana zasadila, mostarska Op¢ina u
spomen dolaska u Mostar prestolonasljednika princa Rudolfa (1858. - 1889. g.),
sina jedinca cara i kralja Franje Josipa I., i nazvala ga u pocast njegove supruge
princeze Stephanie (1864. - 1945. g.). Platani su dobivali vodu iz kanala
prokopanih duzinom cijele aleje. Rondo, kruzni tok, je izgraden i tako nazvan tek
kasnije, jer je sve do 20-ih godina prosloga stolje¢a nazivan starim imenom
lokacije - Gumno. Na Stephanie Allée (Stefanijinom $etali$tu) su izgradene i prve
vile grada Mostara.

Sve do prije pedesetak godina cijelo Setali§te je izgledao potpuno drugacije.
Bududi je dana$njim Bulevarom prolazila uskotracna Zeljeznic¢ka pruga - ,,Ciro*,
ispred zgrade Gimnazije se nalazila rampa, koja je regulirala prilicno gust promet
vozila, dok se promet pjesaka odvijao pothodnikom koji je imao dva stepeniSna
traka razdijeljena metalnim rukohvatom. Cim bi se izaslo na zapadni izlaz
pothodnika, s desne strane, na pocetku ulice dr. Safeta Mujica, nalazio se javni
toalet, koji je graden joS za vrijeme Austrougarske. Dalje u pravcu juga se pruzalo
SetaliSte. Na lijevoj strani SetaliSta, odmah iza gimnazijskog igrali$ta je ispocetka
bila kuca mostarskog gradonacelnika Mujage Komadine, a kasnije Klub
prosvjetnih radnika, pa Dom omladine.

Iduci prema Rondou, u dijelu danasSnjega parka, nalazio se veoma poznati restoran
yPariz* s predivnom ljetnom bastom i stalnom Zivom glazbom. To je u vrijeme
pedesetih i Sezdesetih godina proSlog stoljeca bilo omiljeno mjesto sastajanja i
druZenja mostarske raje, a desetak godina kasnije u ovo SetaliSte se premjestilo i
cuveno Korzo.

Gvozdara Doki¢, Bili¢ & PeSko

Gradevina na uglu Glavne ulice i Suhodoline, odnosno ulice Konak, vecini
Mostaraca je dobro poznata. To je zgrada s velikom terasom iznad poslovnih
prostora u prizemlju, u kojoj je prije 1992. g. bila smjeStena Modna konfekcija
,Zlatka Vukovi¢“, no joS davno prije toga tu je bila gvozdara, inaCe znana i po
imenu Dokica kuca.

Miho PeSko roden je 1856. g. u selu Korlati kod Ljubinja. Nakon zavrSenih Skola,
osamostaljuje se, registrira vlastitu firmu 1882. g. i vremenom postaje jedan od
vodecih veletrgovaca Hercegovine, pa i Sire. “Trgovina Miho PeSko” godine 1896.
zakljuCuje ugovor o partnerstvu s Ilijom Dokicem iz Mostara, a u ovaj ortakluk
ulaze i trgovci Komad i Bukvica iz Gacka. Dokiceva trgovina mjeSovitom robom i
trgovina Mihe Peske ulaze u ortakluk poslije Prvog svjetskog rata pod nazivom
4Prva udruZena gvozdarska radnja na malo i veliko Doki¢, Bili¢ i Pesko”. E bas ta
gvozdara je bila smjeStena u prizemlju kuce Dokica s poCetka naSe price. Nakon
smrti Ilije Doki¢a njegovi sinovi nastavljaju s poslovanjem sve do 1917. godine.
Radnja je poslovala izuzetno uspjesno - bila je jedina takve vrste u Mostaru. Sav
Mostar, a posebice okolina Mostara, kupovali su tu sve alatke te Zeljezni materijal
i galanteriju potrebnu za obavljanje zanatskih i poljoprivrednih poslova. Medutim,
nositelj svih poslova i cjelokupnog napretka bio je sposobni Miho Pesko.

Pored poslova oko svoje trgovacke firme, Mihu biljeZimo i kao utemeljitelja i
dobrotvora Srpskog pjevackog drustva ,Gusle”. Na istoj toj terasi kuce Dokica zbor
ovog drustva je izveo dobrodoSlicu pjevanjem pri prolasku cara Franje Josipa
ispod same terase, 3. 6. 1910. g. za vrijeme njegova posjeta Mostaru.

Tokom uspjeSne poslovne karijere Miho kupuje brojne nekretnine, veci broj
stambenih, stambeno-poslovnih i poslovnih objekata, kao i velike povrSine
poljoprivrednog zemljiSta. Izmedu ostalih gradi stambeno-poslovni objekt na tri
kata s velikom terasom na vrhu i potkrovljem. Kuca se nalazila izmedu Starog i
Luckog mosta, tacno preko puta danasnjeg spomenika Aleksi Santi¢u. U prizemlju
te zgrade nalazila se njihova trgovina na kojoj se i danas vidi natpis firme
»Irgovina Miho PeSko“. Na vrhuncu ekonomske moci Pesko je u jednom danu
kupio tri kuce na Rondou. Bavio se PeSko i proizvodnjom hercegovackih vina
zilavke i blatine skupa s porodicom Kovacina.

11

Potkujundziluk

Da odmah na pocetku rijeSimo jednu stvar - PotkujundzZiluk Mostarci zovu
Kujundzilukom i to negdje od 1960-ih godina kada je ovaj toponim preimenovan
u mnostvu izmjena koje su tada uslijedile. Od tada ga skoro redovito zovemo
Kujundziluk.

Biljezimo da su ispocetka posade koje su cuvale most odmah nakon dolaska
Osmanlija u ove krajeve (1470-ih godina), vjerske obrede obavljale u malom
mesdzidu (koji je kasnije poruSen) na lijevoj obali uza sami most. U 16. stoljecu
se izgradila prva dzamija Mostara - Sinan paSina ili Atik (stara) na Mejdanu, a
kasnije na tom trgu i brojni objekti. Vojne posade su sada iSle u tu novu dZamiju.
Tako je nastao sporedni put kojim se skracivao put od Staroga mosta preko Glavne
ulice do Mejdana. Vremenom su na njemu izgradeni drveni ducani, ve¢inom
kujundzijske radnje, pa tako i ovaj put dobi ime PotkujundZiluk, oznacavajuci u
jednoj rijeci da se radi o kujundzZijskim radnjama koje su smjestene ispod Glavne

ulice.

Mostar g : PodkujundZiluk

Mnogo puta su u
povijesti Mostara ove
drvene radnje gorjele,
pa nanovo obnavljane.
Zadnji poznati poZar se
dogodio prilikom
ulaska austrougarskih
trupa u grad, 5. avgusta
1878. g. Nakon dolaska
Austrougarske u
Potkujundziluku je
izgraden veCi broj
zidanih zgrada, u ¢ijem
- prizemlju su Dbile

t 2 (1 dz2 dzy RiOIRALBZY. ™M pn N 8. | kujundZijske radnje, a

nakon 1912. g. je
uvedena elektricna rasvjeta umjesto dotadasnjih na petrolej - gaz.

Iza 1960. g. izvrSena je detaljna rekonstrukcija Potkujundziluka pod vodstvom
tadasnjeg direktora Zavoda za zaStitu spomenika, poznatog mostarskog slikara
Mirka Kujacica. Tom prilikom su sve zidane kuce bile obojene jarkim i razli¢itim
bojama, te su uklonjena oba stepeniSta na sjevernom i juZnom pocetku ulice. Time
je i ova ulica postala atraktivno turisticko odrediSte.

Velike sitnice o Mostaru

Srednja ulica

Srednja je ulica nastajala izmedu 1470. i 1620. godine i to ispocetka kao
produzetak Potkujundziluka, odnosno veza prije izgradene Sinan paSine (Atik)
dZamije na Mejdanu sa sjevernim izlazom iz grada. U to doba Srednja ulica je bila
zila kucavica grada, koja se protezala paralelno s rijekom Neretvom i Glavnhom
ulicom. Vremenom su u njoj izgradivani znacajni administrativni i vjerski objekti
te je time sve viSe dobivala na znacaju. Izgradena je u njoj KaradZozbegova i
RoznamedZzijina dzamija, Vakufski dvor, te vremenom kako se Sirila na sjever i
ostale zgrade. U vrijeme austrougarske vlasti u Bosni i Hercegovini, izmedu 1878.
i 1918. g., zajedno s mnogim graditeljskim promjenama u gradu i Srednja ulica je
dozivjela preobrazbu. Ulica je u to vrijeme nazvana Sauerwaldova
(Sauerwaldgasse), u ime visokog drzavnog ¢inovnika Karla von Sauerwalda, koji je
tada radio u Mostaru i kome je Gradsko vijeCe time ukazalo zahvalu na izuzetnom
zalaganju za razvoj i izgradnju Mostara. Ulica se u to doba protezala od Male Tepe
pa sve preko Musale, ispred hotela Neretve i danaSnjom Lacinom ulicom sve do
danasSnjeg Carinskog mosta. Valja napomenuti da je to prva ulica u gradu koja je
bila oznacena ulicnom tablom, a Sto je kasnije posluZilo kao uzor za obiljeZavanje
i ostalih ulica.

Nakon pada Austrougarske Srednja ulica dobiva ime Kralja Tomislava, koje ime je
nosila sve do zavrSetka Drugog svjetskog rata. Sadasnje ime ulice potjece iz
perioda nakon Drugoga svjetskog rata i vezano je za bracu Feji¢, koji su porijeklom
iz ove ulice, a poginuli su kao borci u borbi protiv fasizma.

Poseban pecat i ljepotu u Srednjoj ulici, oduvijek je davala, stara turska kuca
Kapetanovica - LjubuSaka, koga su Mostarci zvali i LjubuSakov ¢oSak. Sa sjeverne
strane Ljubusakova ¢oska nalazio se lijep objekt porodice Feji¢, koji danas viSe ne
postoji.

Srednja (Sauerwaldova) ulica 1910. i 2013.g.

Velike sitnice o Mostaru

Knjizara Pacher & Kisi¢

Stamparsko-umjetnicki zavod Pacher & Kisi¢, kako se zvani¢no zvala firma,
otvoren je u Dudinom sokaku, a kasnije je knjizara preselila na Glavnu ulicu, tacno
preko puta Zeme (Name), pored tadasnje Hafiz HodZine dzZamije. PocCetkom
avgusta 1890. g., Austrijanac Antun Pacher i braca Kisi¢, u ortakluku, otvorili su
prvu medunarodnu knjiZaru u Mostaru.

Antun Pacher je roden u poznatom moravskom mjestu Austerlitzu 1848. g.
Dolaskom u Mostar ulaZe imovinu u ortakluku s bracom Kisi¢ u ovaj znacajan
pothvat. Bili su veoma umjesni i poduzetni, tako da se na velikoj vecini razglednica
onoga doba nalazi njihov zig ,Pacher & Kisi¢“. Poznato je da je ova izdavacka kuca
u Mostaru djelovala u periodu od 1890. - 1940. g., te da je u njenom izdanju izaslo
mnogo popularne literature i tadasnjih svjetskih bestselera, sveukupno skoro 200
naslova. ZabiljeZeno je, medu ostalim i da su prvi u BiH tiskali prijevod
Servantesova Don Kihota. Izdali su i prve razglednice Mostara koje su nosile Zig
njihove tvrtke.

Kasnije Antun Pacher preuzima sam na sebe cjelokupan Zavod tako Sto isplacuje
Kisicu njegov dio imetka, a nasljeduje ga sin Richard, koji 1942. g. s ostalim
FolksdojCerima napusSta Mostar. Nakon Drugog svjetskog rata knjiZaru preuzima
izdavacka kuca Svjetlost iz Sarajeva.

Danas je ovo zdanje rusevina.

B

Velike sitnice o Mostaru

Fatime kadun dZzamija

Bila je to jedina mostarska dZamija s Cetvrtastom kamenom munarom, koje danas
viSe nema, a nalazila se na uglu Titove ulice i Kazazica sokaka, pored zgrade Djecje
biblioteke. Danas se na tom mjestu nalazi malo parkiraliSte za automobile i ni po
Cemu se ne zna da je nekada davno tu bila bogomolja.

ZaduZbina je to Fatime Sari¢, jedine koja je bila Zena legator-vakif, iste one
dobrotvorke koja je sagradila sahat-kulu u Brankovcu, kao i mekteb. InaCe Fatima
je bila Zena (hanuma) Ibrahim-age Sari¢a, onog istog koji je napravio Sari¢a
dzamiju.

Dzamija je izgradena prije 1620. godine, a bila je, takoder, poznata po imenu
Kazazica dZamija - po Kazazi¢ima, koji su u ovom vakufu vrsili neke znacajnije
vjerske funkcije. O izgradnji dZamije Fatime kadun je ¢ak i pjesma spjevana:

“Zarece se Sarica kaduna,
u mahali medu hanumama:
Jes' tako mi dina i imana,
1 tako mi sehri Ramazana,
sagradit cu mekteb i munaru,
1 veliki sahat u Mostaru,
nek' se cuje preko Bisca ravna,
Velagica i Blagaja grada,
a da nije Bisine culo bi i Nevesinje!"

DZamija je prema poznatim podacima sruSena u ljeto 1947. g. Premda danas
postoji plan rekonstrukcije ovog zdanja, izgradnja je upitna zbog nerijeSenih
imovinsko-pravnih odnosa.

Glavnaulicac CF G A YS 1t RdzfihiR@8. YA 2 mdpnan

Velike sitnice o Mostaru

Velika gimnazija

Poticaj za otvaranje gimnazije u Mostaru bila je sjednica Srpsko - pravoslavne
crkvene opcine u Mostaru, odrzane 23. februara 1893. godine. Peta tacka dnevnog
reda sjednice bila je prijedlog, koji je podnio predsjednik Risto IvaniSevi¢ ,da
opcina u toku godine moli visoku zemaljsku viladu za postavljanje gimnazije u
Mostaru, posto je ona prijeke potrebe s moralne i s drugih strana, osobito za ovaj
narod”. Prijedlog je usvojen jednoglasno. Zahtjev za otvaranje gimnazije u
Mostaru upucen je tadasSnjoj Zemaljskoj vladi, koja je cijeli predmet uputila
zajednickom ministarstvu financija, s prijedlogom da se u Mostaru osnuje samo
niza gimnazija. Zajednicki ministar financija je brzo dao suglasnost za otvaranje
skole sa izriCitim zahtjevom da se otvori puna (Velika) gimnazija u kojoj ¢e se
otvarati razred po razred. Vladi je stavljeno do znanja da izvrSi sve pripreme i da
Skola pocne u Skolskoj godini 1893./94. Te iste godine je 28. oktobra otvorena
Gimnazija u Mostaru i to na Luci, gdje je za tu namjenu otkupljena ku¢a Husage
Komadine, koja je bila ,izgradena od tvrdog materijala, sa prizemljem i dva
sprata”.

Tek godine 1898. je izgradeno prvo krilo danasnje zgrade gimnazije, i to ono krilo
do SetalisSta, a kasnije, 1902. godine dogradeno je i drugo krilo, te je tako zgrada
dobila danasnji izgled. Raspisan je i natjecaj za izbor direktora i jednog nastavnika
i to na tri jezika - njemackom, madarskom i ,, zemaljskom ili bosanskom*“(kako su
tada nazivali jezik kojim se govorilo u BiH). Tada su natjecaji redovito objavljivani
u Becu, Pesti, Zadru, Ljubljani i Sarajevu. Za prvog direktora izabran je profesor
Martin Bedani¢, a za prvog nastavnika Antun Pichler, koji te 1898. g. doseljava u
Mostar iz Zagreba i kao tridesetogodiSnjak preuzima profesuru za nekoliko
predmeta. U prvi razred je te 1898.godine upisano 65 ucenika i to , & mus/imana,
34 pravoslavna, 22 katolika i 1 Jevrejin®.

Zgrada Gimnazije 1898. i 2013. g.

